ამბროლაურის  მუნიციპალიტეტის მეორე მოწვევის საკრებულოს ბიუროს სხდომის
 ოქმი №21
ქ. ამბროლაური, ბრატისლავა–რაჭის ქ. N11                          
  7 ივლისი 2022 წელი (11:00 სთ)
ამბროლაურის მუნიციპალიტეტის საკრებულოს 2017 წლის 14 ნოემბრის N01 დადგენილებით დამტკიცებული „ამბროლაურის მუნიციპალიტეტის საკრებულოს რეგლამენტის“ მე-20 მუხლის პირველი პუნქტის და ამბროლაურის მუნიციპალიტეტის მეორე მოწვევის საკრებულოს თავმჯდომარის 2022 წლის 24 ივნისის N=0ბ77.77221752 ბრძანების შესაბამისად 2022 წლის 7 ივლისს შედგა ამბროლაურის მუნიციპალიტეტის მეორე მოწვევის საკრებულოს ბიუროს მორიგი სხდომა.
სხდომას ესწრებოდნენ:

ბიუროს სხდომის თავმჯდომარე -  ასლან საგანელიძე - ამბროლაურის მუნიციპალიტეტის მჯეორე მოწვევის საკრებულოს თავმჯდომარე; დავით გოგსაძე - ამბროლაურის მუნიციპალიტეტის მეორე მოწვევის საკრებულოს თავმჯდომარის მოადგილე; პაატა მაჭანკალაძე - ამბროლაურის მუნიციპალიტეტის მეორე მოწვევის საკრებულოს ფრაქციის ,,ქართული ოცნება - დემოკრატიული საქართველო“ თავმჯდომარე; თენგიზ გელოვნიშვილი - ამბროლაურის მუნიციპალიტეტის მეორე მოწვევის საკრებულოს საფინანსო-საბიუჯეტო კომისიის თავმჯდომარე; სიმონი ჭელიძე - ამბროლაურის მუნიციპალიტეტის მეორე მოწვევის საკრებულოს სივრცით-ტერიტორიული დაგეგმარებისა და ინფრასტრუქტურის კომისიის თავმჯდომარე; მერაბი ჩიტალაძე - ამბროლაურის მუნიციპალიტეტის მეორე მოწვევის საკრებულოს ქონების მართვისა და ბუნებრივი რესურსების საკითხების კომისიის თავმჯდომარე, ამირან ლომთაძე - ამბროლაურის მუნიციპალიტეტის მეორე მოწვევის საკრებულოს ფრაქციის ,,ერთიანი ნაციონალური მოძრაობა“ თავმჯდომარე; სოსო ჭელიძე - ამბროლაურის მუნიციპალიტეტის მეორე მოწვევის საკრებულოს ფრაქციის ,,ამბროლაური საქართველოსთვის“ თავმჯდომარე; 
სხდომა დაიწყო: 11:00 სთ. 

სხდომა დასრულდა: 11:30 სთ.

ბიუროს 12 წევრიდან სხდომას ესწრება 8 წევრი. სხდომა უფლებამოსილია შეუდგეს მუშაობას. ბიუროს სხდომის თავმჯდომარემ, საკრებულოს  თავმჯდომარემ, ასლან საგანელიძემ ბიუროს სხდომა გახსნილად გამოაცხადა და ბიუროს წევრებს  გააცნო დღის წესრიგის პროექტით გათვალისწინებული საკითხები.

დ ღ ი ს       წ ე ს რ ი გ ი:
1. ამბროლაურის მუნიციპალიტეტის მერიის ეკონომიკისა და ქონების მართვის სამსახურის ხელმძღვანელის ანგარიში 2022 წლის 01 მაისიდან 01 ივლისამდე გაწეული საქმიანობის  შესახებ
მომხსენებელი ასლან საგანელიძე - ამბროლაურის მუნიციპალიტეტის მეორე მოწვევის საკრებულოს თავმჯდომარე

2. ამბროლაურის მუნიციპალიტეტის მერიის სივრცით ტერიტორიული მოწყობისა და ინფრასტრუქტურის  სამსახურის უფროსის ანგარიში 2022 წლის 01 იანვრიდან და 01 ივლისამდე გაწეული საქმიანობის შესახებ
მომხსენებელი ასლან საგანელიძე - ამბროლაურის მუნიციპალიტეტის მეორე მოწვევის საკრებულოს თავმჯდომარე
ბიურომ ერთხმად დაამტკიცა ბიუროს სხდომის დღის წესრიგი.
1. მოისმინეს:  ამბროლაურის მუნიციპალიტეტის მეორე მოწვევის საკრებულოს თავმჯდომარის ასლან საგანელიძის მოხსენება  ამბროლაურის მუნიციპალიტეტის მერიის განათლების, კულტურის, ძეგლთა დაცვის, სპორტისა და ახალგაზრდობის საქმეთა სამსახურის უფროსის 2022 წლის 01 იანვრიდან 01 ივნისამდე გაწეული საქმიანობის ანგარიშის შესახებ

ასლან საგანელიძემ აღნიშნა, რომ საკითხები საკრებულოს მიერ დამტკიცებული გეგმის შესაბამისადაა წარმოდგენილი, გეგმა-გრაფიკების შესაბამისად მოხდება შესაბამის კომისიებზე განხილვა და ბიუროს მეორე მორიგ სხდომაზე, ბიურო განიხილავს საკრებულოს კომისიების განხილვის შედეგად, კომისიების მიერ წარმოდგენილ შენიშვნებს და წინადადებებს. საკრებულოს კომისიის სხდომებზე განხილვის შემდეგ განიხილება საკრებულოს სხდომაზე შესაფასებლად.
კენჭისყრის შედეგი: მომხრე  –8; წინააღმდეგი – არცერთი.

გადაწყვიტეს: ამბროლაურის მუნიციპალიტეტის მერიის ეკონომიკისა და ქონების მართვის სამსახურის ხელმძღვანელის 2022 წლის 01 მაისიდან 01 ივლისამდე გაწეული საქმიანობის  შესახებ ანგარიში განსახილველად გადაეცეს საკრებულოს კომისიებს და ფრაქციებს, საკითხის განმხილვევლ ძირითად კომისიად განისაზღვროს ამბროლაურის მუნიციპალიტეტის მეორე მოწვევის საკრებულოს საფინანსო-საბიუჯეტო კომისია, სივრცით-ტერიტორიული დაგეგმარებისა და ინფრასტრუქტურის კომისია და ქონების მართვისა და ბუნებრივი რესურსების საკითხების კომისია.
პროექტთან დაკავშირებით კომისიის დასკვნების, შენიშვნების  და წინადადებების წარმოდგენის ვადად განისაზღვროს 2022 წლის 20 ივლისი. 

პროექტის საკრებულოს სხდომაზე მოსმენის ვადად განისაზღვროს 2022 წლის 27 ივლისი.
2. მოისმინეს:  ამბროლაურის მუნიციპალიტეტის მეორე მოწვევის საკრებულოს თავმჯდომარის ასლან საგანელიძის მოხსენება ამბროლაურის მუნიციპალიტეტის მერიის სივრცით ტერიტორიული მოწყობისა და ინფრასტრუქტურის  სამსახურის უფროსის ანგარიში 2022 წლის 01 იანვრიდან და 01 ივლისამდე გაწეული საქმიანობის შესახებ.
კენჭისყრის შედეგი: მომხრე  – 8; წინააღმდეგი – არცერთი.

გადაწყვიტეს:  ამბროლაურის მუნიციპალიტეტის მერიის სივრცით ტერიტორიული მოწყობისა და ინფრასტრუქტურის  სამსახურის უფროსის 2022 წლის 01 იანვრიდან და 01 ივლისამდე გაწეული საქმიანობის შესახებ ანგარიში განსახილველად გადაეცეს საკრებულოს კომისიებსა და ფრაქციებს. ანგარიშის განმხილველ ძირითად კომისიად განისაზღვროს საკრებულოს სივრცით-ტერიტორიული დაგეგმარებისა და ინფრასტრუქტურის და საფინანსო-საბიუჯეტო კომისია. 

პროექტთან დაკავშირებით კომისიის დასკვნების, შენიშვნების  და წინადადებების წარმოდგენის ვადად განისაზღვროს 2022 წლის 20 ივლისი. 

პროექტის საკრებულოს სხდომაზე მოსმენის ვადად განისაზღვროს 2022 წლის 27 ივლისი.
საკრებულოს თავმჯდომარმ ასლან საგანელიძემ აღნიშნა, რომ საკრებულოს ფრაქციის ,,ნაციონალური მოძრაობა“ თავმჯდომარის მიერ 27 მაისს მოთხოვნილი იყო ინფორმაცია შპს ,,ეიჩ ჯი კაპრა კაუკასიკაზე“ 49 წლით 104,712 ჰა ტერიტორიის გადაცემის საკითხზე, რის თაობაზე მიღებულია მოთხოვნილი ინფორმაცია და დღეს რიგგარეშედ მიმოვიხილავთ მიღებულ ინფორმაცია-წერილს. ინფორმაცია გადაეცა და განიხილა ფრაქციის თავმჯდომარემ ამირან ლომთაძემ, რომელსაც გააჩნია თავის მოსაზრებები და ბიუროს წევრებთან ერთად მიმოვიხილოთ ერთად.
ამირან ლომთაძემ ყურადღება გაამახვილა წერილით მოთხოვნილ საკითხებზე (წერილი ოქმს თან ერთვის),  დააკონკრეტა თუ რომელ საკითხებზეა პასუხი მიღებული და რომელზე არ არის. კერძოდ კომპანიის საქმიანობის ზეგავლენის შედეგების თაობაზე გადაწყვეტილების მიღებამდე არ არსებობდა დამადასტურებელი მასალები, ასევე არ არის ინფორმაცია თუ რატომ მოხდა ამ ერთ კომპანიაზე კონკურენტ უნარიანი გარემოს შექმნის საწინააღმდეგ ტერიტორიის გადაცემა. ასევე ამირან ლომთაძემ ისაუბრა მხარის გუბერნატორის მიერ საკითხთან დაკავშირებით გაგზავნილ წერილზე, რეგიონის მუნიციპალიტეტის აღმასრულებელი ორგანოებიდან გაგზავნილ წერილებზე, რომელი წერილების შინაარსიდანაც არ ჩანს მუნიციპალიტეტებიდან წინაღმდეგობა აღნიშნულ საკითხზე, წერილები ზოგადი აზრის მატარებელია და აღნიშნულია რომ სათხილამურო კურორტის მოწყობას არ შეეშლება ხელი. მან აღნიშნა, რომ მხარის გუბერნატორთან შეხვედრის დროს მისი მოსაზრებები, წინადადებები და საუბარი მისაღები და სამართლიანია.
ასლან საგანელიძემ აღნიშნა, რომ კომპანიას მოთხოვნილი აქვს ინფორმაცია ,,ზურმუხტის ქსელზე“ კომპანიის საქმიანობის ზეგავლენის შედეგების თაობაზე, ინფორმაცია უნდა წარადგინონ განსაზღვრულ ვადაში, რაც შეეხება კონკურენციას, გამოცხადებული იყო აუქციონი, რომელში მონაწილეობაც თავისუფალია. ასევე პირობებით განსაზღვრულია რომ მოსახლეობას არ შეექმნას პრობლემები, ამიტომ საკითხის გადასაწყვეტად წინააღმდეგობა რატომ უნდა დაფიქსირებულიყო მუნიცპალიტეტების მხრიდან.
ამირან ლომთაძემ ასევე ბიუროს გააცნო კომპანიის მიერ 2020 წლის 6 მაისს დაზუსტებული ინფორმაცია თუ რის მოწყობას გეგმავს, ერთი პუნქტით განსაზღვრულია რომ შესაძლებელია მოეწყოს სასტუმროს ქსელი, რომლის ტექსტზე ზუსტად მორგებულია მთავრობის განკარგულება, რომლის ერთ-ერთი პუნქტით დასაშვებია, რომ განათავსოს ტურისტული ინფრასტრუქტურა. როგორც დოკუმენტაცია ადასტურებს გაცემულია ლიცენზია კომპანიაზე, იჯარა და ამავე დროს ეძლევა უფლება მშენებლობის. მშენებლობის უფლება კი კანონმდებლობით საჭიროებს მიწის ნაკვეთის საკუთრების უფლებას.
სიმონი ჭელიძემ აღნიშნა, რატომ არის გასაკვირი, საქმე რომელიც ტურიზმის განვითარებას ემსახურება საჭიროებს სასტუმროების მოწყობას. 

დავით გოგსაძემ აღნიშნა, რომ მშენებლობის განხორციელება და ნებართვის გაცემა საჭიროებს მიწის ნაკვეთზე საკუთრების უფლების ფლობას. 

ამირან ლომთაძემ აღნიშნა, რომ 2022 წლის 23 მარტში გამოიცა ბრძანება რომელშიც მარტო სამონადირეო ღონისძიება არ არის ასახული და სხვა მიზანია მასში.

სოსო ჭელიძემ აღნიშნა, რომ ეს პერიოდი უკვე უკრაინაში დაწყებული ომის პერიოდია და სანქცირებულ კომპანიას მიეცა ლიცენზია.

ასლან საგანელიძემ აღნიშნ, რომ ომს ნუ დაუკავშირებთ ამ პროცესებს, ნუ მივცემთ პოლიტიკურ მიმართულებას ამ საკითხს, მხოლოდ იურიდიული საკითხებზე გავამახვილოთ ყურადღება. 
ამირან ლომთაძემ განამრტა, რომ ყოველივე პოლიტიკური ნიშნის გარეშე როგორც ერთი რიგითი მოქალაქე არ ეთანხმება ამ პირობებს და თუმცა ასევე არც პოლიტიკური კუთხით ეთანხმება, რომ ხელი არ უნდა შეეშალოს იმ ტერიტორიაზე საჭიროების შემთხვევაში საზოგადოებრივ და სახელმწიფოებრივ  ინფრასტრუქტურულ პროექტების განხორციელებას. მან დასვა შეკითხვა, რომ მოქალაქე რომელიც დაინტერესდება აღნიშნულ ტერიტორიაზე ინვესტიციის გარხორციელებით, შეექმნება თუ არა ბარიერი მეიჯარესთან?
ასლან საგანელიძემ აღნიშნა, რომ ტყის ფონდში არსებულ მიწის ნაკვეთენზე ინვესტიციის განხორციელება და აუქციეონის გამოცხადება დასაშვებია? რომ არ იყოს ლიცენზია გაცემული, დაინტერესებული პირი თუ მოითხოვს შეძენას და ინვესტიციის განხორციელებას ხომ შეიძლება სახელმწიფომ უარი თქვას?
დავით გოგსაძემ აღნიშნა, რომ ტყის ფონდი ტერიტორიის გასხვისება ისედაც იზღუდება, ვთქვათ არ არის ლიცენზია და არის ტყის ფონდის ტერიტორიით დაინტერესება მაშინაც შეიზღუდება დაინტერესებული პირი, თუმცა ლიცენზიანტთან დამატებით შეთანხმება იქნება საჭირო და დამატებითი ბარიერი იქნება. მას მიაჩნია, რომ იჯარის გაცემის შემთვევაში თუ კომპანია კარგ და ლამაზ სასტუმროს მოაწყობს, არ უნდა იყოს ეს პრობლემა, ასევე ლიცენზიის გაცემის პროცედურები საჭიროებს დამატებით ინფორმაციების წარდგენას კომპანიისგან და შესაძლებელია არ გაიცეს და გაჩერდეს ეს პროცესები.
ასლან საგანელიძემ აღნიშნა, რომ საკრებულოს ფარქციის ,,ნაციონალური მოძრაობის“ თავმჯდომარის წერილზე რეაგირება მოხდა, საპასუხო წერილი მიღებულია, შინაარსი გასაგებია, ყველა მიღებული ინფორმაცია დამაკმაყოფილებელია, მიწის ნაკვეთის გადაცემის პროცესი არ დასრულებულა, ლიცენზია ჯერ არ არის გაცემული და მოხდება დამატებითი შეხვედრების დაგეგმვა შესაბამის კომისიებთან და წარმომადგენლებთან. მას მიჩნია, რომ საკითხის მიმოხილვა უნდა ჩაითვალოს კარგად და დასრულებულად.
ამირან ლომთაძემ და სოსო ჭელიძემ აღნიშნეს, რომ ტერიტორიაზე სამონადირეო მეურნეობის მოწყობის იდეა არ არის პრობლემა, თუ სასტუმროების მოწყობის დაშვების მუხლი იქნება ამოღებული საიჯარო ხელშეკრულებიდან.
ასლან საგანელიძემ აღნიშნა, რომ დაგეგმილ სამომავლო შეხვედრებზე უნდა მოხდეს ყველა კითხვის დასმა და ყველა წინადადების, მოსაზრების დაფიქსირება და გამოხატვა. 
ამირან ლომთაძემ აღნიშნა, უნდა მოხდეს ისეთი პუნქტის ჩამატება რომ სახელმწიფომ დაიტოვოს უფლება, ინვესტიციის განსახორციელებლად კერძო პირის დაინტერესების შემთხვევაში არ იყოს საჭირო ამ კომპანიის თანხმობა. მან ასევე აღნიშნა, რომ სოციალურ სივრცეში აღნიშნულ საკითხზე მოუწევს საუბარი და ეს საუბარი იქნება ამავე შინარსით. მისი სურვილია ამის თაობაზე ბიუროს წევრები იყვნენ ინფორმირებული. 

ასლან საგანელიძემ აღნიშნა, რომ სახელმწიფომ უნდა დაიტოვოს საზოგადოების ინტერესების დასაცავად ყველა უფლება. მან მიმართა ამირან ლომთაძეს, რომ სოაციალურ სივრცეში ინფორმაციის გასაჯაროების დროს დაცული იყოს სწორი აქცენტები და მიმართულებები. 
სხდომის თავმჯდომარემ, ამბროლაურის მუნიციპალიტეტის მეორე მოწვევის საკრებულოს თავმჯდომარემ, ასლან საგანელიძემ საკრებულოს ბიუროს მორიგი სხდომა დასრულებულად გამოაცხადა.

ამბროლაურის მუნიციპალიტეტის 

მეორე მოწვევის საკრებულოს თავმჯდომარე                                                ასლან საგანელიძე

